
გიორგი VI მცირე

გიორგი VI მ ც ი რ ე, საქართველოს მეფე 1308–18, დავით VIII-ის ძე.

ამ პერიოდში, მონღოლთა გამთიშველი პოლიტიკის წყალობით, საქართველოში
დამკვიდრდა მრავალმეფობა: 1298 მონღოლებმა დავით VIII-ის საწინააღმდეგოდ
გაამეფეს მისი უმცროსი ძმა ვახტანგ III, ხოლო შემდეგ – მისი მეორე ძმა გიორგი V.

ვახტანგის გარდაცვალების (1308) შემდეგ მონღოლებმა გაამეფეს გ. VI მცირე, გიორგი V
კი მეურვედ დაუნიშნეს. დავით VIII-ის გარდაცვალების (1310) შემდეგ საქართველოში
გაჩნდნენ აგრეთვე პროვინციის მეფეები – მელქისედეკი, ანდრონიკე და დიმიტრი. დას.
საქართველოში კონსტანტინე მეფობდა. ასეთ ვითარებაში გ. VI-ის ხელისუფლების
განმტკიცების მიზნით 1314 მონღოლებმა იგი ხელმეორედ დასვეს ტახტზე. როგორც ჩანს,
1318-მდე იგი ერთპიროვნული მმართველია.

